
Á MESA DO PARLAMENTO

O Grupo Parlamentario de En Marea, a iniciativa da súa deputada Paula Vázquez Verao, e a través do seu voceiro Luís Villares Naveira, ao abeiro do establecido no artigo 160 do Regulamento da Cámara, presenta a seguinte Proposición non de lei para o seu debate na Comisión 5.ª.
EXPOSICIÓN DE MOTIVOS

A Consellería de Política Social divulga no seu portal web a guía “Así, así”, unha guía para familias sobre a crianza de bebés de 0 a 3 anos.

A guía céntrase na análise das etapas do crecemento do bebé e na descrición dunha serie de situacións que cómpre vixiar e atender, complementando así os consellos da guía que a Xunta, a través do SERGAS, distribúe a cada familia co nacemento dun bebé (“Cóidate, cóidame”) e a guía de consellos para unha boa lactación materna.

A Rede é hoxe un medio fundamental para recabar información sobre a crianza, pero, entre páxinas web serias de profesionais pediátricas, existe moita información falaz. Ante esta situación, a Xunta pode axudar a aclarar dúbidas e medos dos distintos tipos de familias recompilando as guías de crianza de 0 a 3 anos e ofrecendo un portal de directorios web serios sobre crianza.

Por todo o exposto, o Grupo Parlamentario de En Marea, presenta a seguinte Proposición non de lei para o seu debate na Comisión 5.ª:

O Parlamento galego insta a Xunta de Galicia a:

- Incorporar ao portal web da Consellería de Política Social, en lugar accesible,  todas as guías e consellos para a crianza de bebés de 0 a 3 anos, incluíndo as que editou o SERGAS.

- Incorporar ao portal web da Consellería de Política Social, en lugar accesible, un directorio de recursos web sobre crianza de bebés de 0 a 3 anos.
Santiago de Compostela, 17 de abril de 2017.

Asdo.: Paula Vázquez Verao

Deputada do G.P. de En Marea

Luís Villares Naveira,

Voceiro do G.P. de En Marea

